
Навоий бобомизнинг бой адабий меро-
сини озми-кўпми биламиз. 

Лекин унинг даромади ҳақида билмоқ-
чимисиз? Фахри Ҳиротийга асосланиб, 
Бертельснинг маълумот беришича, Ҳазрат 
Навоийнинг 1 кунлик даромади – 75000 ди-
нор бўлган. Шундан 15000 динори харажат 
қилинган. 1 динор = 4.25 грамм олтинга 
тенг. Ҳисоблаймиз: 75000х4.25=318750 
(318.75 килограмм)

Бугунги ҳисобга кўра: 1 динор=212 дол-
лар. Ҳазрат Навоийнинг бир кунлик дарома-
ди бугунги ҳисобда: 75000х212=15900000 
$ (ўн беш миллион тўққиз юз минг дол-

лар). Харажати: 15000х212=3180000$ (уч 
миллион бир юз саксон минг доллар). Соф 
даромад: 15900000-3180000=12720000.

Демак, Навоий бобомизнинг бир кунлик 
харажатлардан ташқари соф даромади ўн 
икки миллион етти юз йигирма минг доллар.

Бу бир йилда: 12720000х365=4642800000 
(тўрт миллиард олти юз қирқ икки миллион 
саккиз юз минг доллар).

Сўмга ўзингиз айлантириб оласиз!
Хулоса, Навоий – буюк тадбиркор, иқти-

содчи, миллиардер бўлган!

О. Aвазназаров

- Мазкур акция Бухоронинг энг фаол 
ёшлари ва улуғ инсонларини қамраб олди. 
Вилоятимизда сўнгги уч йил давомида 
қуриб, фаолияти йўлга қўйилган ишлаб 
чиқариш корхоналари, даволаниш клини-
калари, спорт марказлари ва турли ма-
даний объектларга саёҳат уюштирилди. 
Ёшларимиз энг олди ишлаб чиқариш кор-
хоналари ва фабрикалари ҳақида керакли 
маълумотларга эга бўлишди,-деди Кен-
гаш раиси Ҳамза Рўзиев. 

Акцияда ёшлар билан саёҳат Ғиждувон 
туманидан “старт” олди. Илк манзил – ша-
риф шаҳримизнинг етти пирларидан бири 
бўлган Абдухолиқ Ғиждувоний зиёратгоҳи 
бўлди. Бу икки кунлик саёҳатнинг бехатар 
ва мазмунли ўтишининг белгиси сифатида 
иштирокчилар томонидан қизғин қарши 
олинди. Маҳобатли Ғиждувон Деҳқон бозо-
рига ва ип йигирув фабрикаси билан тани-
шув ҳам қизғин кечди. 

Шофиркон туманида бўлган ёш саёҳат-
чилар Хўжа Ориф Ревгарий зиёратидан 
сўнг, “Зиё” ёшлар маскани билан танишиш-
ди. Ушбу маскан ўтган йилнинг декабрь 
ойида фойдаланишга топширилган. 350 
кишига мўлжалланган кинотеатрни “3 G” 
кўринишли монитор ва проектор билан жи-
ҳозлаш учун 27 минг АҚШ доллари сарф-
лангани эътиборли. Мажмуадан интернет 
кафе, тикувчилик цехи, стомоталогия, су-
ғурта хизматлари ва лойиҳалаш институти, 
маиший хизмат кўрсатиш шаҳобчалари ҳам 
ўрин олган. 20 нафар йигит-қиз иш билан 
таъминланган.

Вобкент туманидаги Анжир Фағнавий 
қадамжоси зиёрати, “Пойкент” меҳмонхо-
наси ҳамда “Экваториал Чодак” МЧЖ кор-
хонаси билан танишув келгусида ёшлар 
бандлигини таъминлашда муҳим пойдевор 

БУ ЗАМИНГА 

Навоий, сенга ҳар бир тун керак бўлгай,
Агар шодсан ва ё маҳзун - керак бўлгай...
Навоийнинг Ватан янглиғ қиёси йўқ,
Ватан янглиғ сенга ҳар кун керак бўлгай. 

Тинч заминда яшар эканмиз, ҳар кунида бир ўзгариш, янгиликка 
гувоҳ бўламиз. Айниқса, 
қурилиш ва ишлаб чиқариш соҳасидаги янгиланишларни кўриб, 

кишининг янада кўпроқ 
интилиши, меҳнат қилгиси, жамият ҳаётига 

фаол аралашгиси келади. 
Мамлакатимизда ички 
туризмни ривожлантириш 
ва ўзгаришлардан аҳолини бохабар этиш 

мақсадида Бухоро вилоят 
ҳокимлиги ҳамда Ёшлар 
иттифоқи вилоят Кенгаши 
ҳамкорлигида “Кексалари 
эъзозда, фидоийлари иззатда, ёшлари эътиборда 

бўлган юрт” шиори остида 
акция ташкил этилди.

Ёшлар 

акцияси

ясагани, шубҳасиз. Айтиш жоизки, мазкур 
корхонада жинси шим, красовка ва махсус 
коржомалар ишлаб чиқарилади. 280 нафар 
хотин-қиз муқим иш ўрнига эга бўлган. 

Пешкўнинг “Пешкў чеварлари” тикувчи-
лик цехи, Ромитаннинг “Ромитан эко-қуён” 
МЧЖ, Бухоро туманида Туркия давлати би-
лан ҳамкорликда қурилган “Бухоро Варнет” 
хусусий корхонаси билан танишув ёшлар 
саёҳатининг биринчи кунига якун ясади. 

Ёшлар иштирокидаги саёҳатнинг ик-
кинчи куни вилоятнинг чекка ҳудудлари-
да уюштирилди. Тумандаги “Парвоз Ҳумо 
Транс равнақи” МЧЖ томонидан ҳомийлик 
эвазига 2 миллиард 200 миллион сўм маб-
лағ эвазига барпо этилган Ёшлар маркази 
фойдаланишга топширилган. Замонавий 
талаблар асосида қурилган бинода сузиш 
ҳавзаси ҳам мавжуд. Ўлчами 25 метрга 12 
метр бўлган ҳавза учун 5 миллиард АҚШ 
доллари ҳисобида сармоя ажратилган. 

Қоракўл Тиббиёт техникуми, “Турсун-
бобо Юсупов номидаги кураш маркази” , 
“Гуллар чеҳраси” диагностика ва даволаш 
клиникасига саёҳат олис чўл ҳудудидаги 
туманнинг шаҳарлар билан тенгма-тенг 
бўйлашаётганидан дарак берди. 

Бухоро туманидаги “Зарманақ” аҳоли 
пунктида жойлашган Н-сонли ҳарбий қисм-
да ёшларнинг вилоят ҳокими Ўктам Бар-
ноев билан учрашуви қизғин мусоҳабалар-
га бой бўлди. 

- Ёшим 22 да. Аммо шу икки кунлик саё-
ҳатда мен Бухорони энди танидим, десам 
адашмаган бўламан. Ваҳоланки, тадбиркор-
лик фаолиятим юзасидан жуда қўп вилоят-
ларда, қўшни республикаларда бўлганман. 
Бироқ, ўлкамизнинг ҳар бир манзилида жа-
ҳон стандартлари даражасида турли маҳ-
сулотлар ишлаб чиқаришга мўлжалланган 

корхоналар, фабрикалар фаолият кўрса-
таётгани билан яқиндан танишмаган экан-
ман. Ҳеч иккиланмай айта оламанки, Бухо-
ройи шарифимиз хорижлик сайёҳлар учун, 
нафақат, қадим гўшалари, балки, замона-
вий манзиллари билан ҳам ҳайратланарли 
ўлкага айланибди. Кўз тегмасин!-деди ёш 
тадбиркор Нозигул Жўраева.

Бир сўз билан айтганда, ёшлар акция-
сида бухоролик ёшлар ҳам тарих, ҳам давр 
билан юзма-юз бўлишди. Шариф шаҳар-
нинг нафақат, ўтмиш йўли, балки бугунги 
илдамлашув даври ҳам унинг замини зиё, 
нур билан саодатли эканлигини кўзгудек 
равшан этаётир. Демакки, Бухоро замини-
дан кўкка нур таралиши, бежизга эмас!

Зулфизар Мавлонова,
“BYO” мухбири.

Ўқинг, қизиқ!

НАВОИЙ – ТАДБИРКОР, 
иқтисодчи ва миллиардер бўлган

НУР ТАРАЛСА САМОДАН,

 ПРОКУРОР ВА 
СЕНАТОР ЁШ 
ОИЛАЛАР БИЛАН 
УЧРАШДИ

 Мамлакатимизда хотин-қизлар-
нинг ҳуқуқ ва манфаатларини ҳимоя 
қилиш, ёш оилалар ўртасидаги мав-
жуд муаммоларни бартараф этиш, 
уларнинг таклиф-истакларини қўллаб-
қувватлаш бугунги куннинг долзарб 
вазифаси саналади. 

Бухоро вилоят прокуратураси том-
нидан қатор давлат ва нодавлат таш-
килотлар ҳамкорлигида прокурор ва 
сенаторнинг ёш оилалар билан учра-
шуви ташкил этилди.

Учрашувда вилоят прокурорининг 
биринчи ўринбосари, адлия катта мас-
лаҳатчиси Комилжон Ҳасанов, Ўзбе-
кистон Республикаси Олий Мажлиси 
Сенати аъзоси, “Оила” илмий-амалий 
тадқиқот маркази вилоят бошқарма-
си бошлиғи Абера Ҳусейнова ишти-
рок этди. Хотин-қизлар орасидаги ҳу-
қуқбузарликлар ва жиноятчиликнинг 
олдини олиш, ажрим ёқасига келиб 
қолган ёш оилаларни яраштириш бо-
расида давлат ҳокимияти органлари 
томонидан амалга оширилаётган иш-
лар хусусида сўз борди. 

Ноанъанавий тартибда ташкил 
этилган учрашув давомида малакали 
психологлар томонидан ёш оила ва-
киллари билан интерактиив-психоло-
гик-тренинглар уюштирилди. Шунинг-
дек, ёш оилаларни қийнаб келаётган, 
ечимини кутаётган масалалар юзаси-
дан фикр-мулоҳазалар алмашилди. 

   “Оила” илмий-амалий тадқиқот 
маркази сабоқларини битирган ва 
турмуш қуриш остонасидаги ёш оила-
ларга Сертификат ҳамда 5 нафар тад-
биркорлик фаолиятини йўлга қўйиш 
истагида бўлган ёш оилаларга тикув 
машиналари берилди. 

Анваржон АСАДОВ,
Бухоро вилоят прокуратураси 

ахборот хизмати раҳбари.

БУХОРОДАН НУР ТАРАЛГАЙ САМОГА!

Воҳага сафар

Қулликка 
рози бўлманг!

Муаммолар 
ечим топади...ми?

Архив: 
имкониятлар 
кенгаймоқда

ВАРАХША ШАҲАР 
КЕНГЛИКЛАРИДА

( эссе)

Қоровулбозор - 
талабалар 
нигоҳида

- Варахша шаҳар қолдиғи Бухородан 40 
км узоқда. Унинг шимолий-ғарбида жойлаш-
ган бўлиб, Жондор тумани ҳудудига киради. 
Маълумотларга қараганда, Варахша ёдгорли-
ги милодан аввалги II милодий  ХII асрга оид 
бўлиб, Хоразм  ва Бухоро оралиғидаги карвон 
йўли устида жойлашган. V асрдан бошлаб, 
Бухоронинг қадимий ҳукмдорлари Бухорху-
дотлар қароргоҳи бўлиб, бу даврда гуллаб- 
яшнаган. Ҳар ўн беш кунда Варахшада  бир 
кунлик, йил охирида 20 кунлик  бозор сайли 
яъни (деҳқонлар янги  йили) ўтказилган. Ушбу 
шаҳар ХII асргача мавжуд бўлган. 

Хаёлим автобус деразасидан олтинранг 
тус олган янтоқзор чўл томон  учади. Бу-
гун ХХI аср. ХIV аср олдинги ҳаёт ҳақида 
ўйлаб кетаман. Ўшанда ҳам инсоният яша-
ган, кулган, ўйнаган, йиғлаган. Бухоронинг 
қадим тарихи, айниқса, подшоҳ саройлари 
азал-азалдан мени ўзига ром этган. Варахша 
ҳудудига кириб борар эканмиз, димоғимизга 
ёқимли ифор урилади. Ястаниб ётган  чўл 
кечагина ёғиб ўтган қор тафтидан босилиб, 
бақувват тупроқлари билан дам олаётганга 
ўхшаб кўринади. Намчил, тоза, илиқ шабада 
эсиб, димоғимизни қитиқлайди. 

Автобусимиз тўхтаб, ўқувчилар завқ-
шавқ билан бирин-кетин тушиб келамиз. 

- Вой, -дейди бир ўқувчим,– тарихни қа-
ранг-а! Бир пайтлар шу ерларга шаҳар ва 
арк, қасрлар  бўлганига ҳеч кимнинг ишон-
гиси  келмайди… 

Алишер Навоий номидаги Миллий кутубхона-
да ташкил этилган “Ҳоким ва ёшлар” учрашуви-
да 40 нафардан ортиқ қоровулбозорлик талаба-
лар ҳам иштирок этишди. 

Учрашувда туман ҳокими 8-ИДУМга янги 
спорт ва Фаоллар зали қуриб топширилиши, 
Ёшлар боғининг барпо этилиши, “Навбаҳор” 
МФЙ ҳудудида Беш ташаббусни ўз ичига олган 
Маданият Маркази биносининг ишга тушири-
лиши, шунингдек, 100 нафар ёш хотин-қизлар 
учун янги тикув цехининг очилиши туман ёш-
лари ҳаётида катта аҳамият касб этиши ҳақида 
тўхталди.

Талаба-ёшлар ўзларини қизиқтирган масалалар 
юзасидан туман ҳокимига мурожаат қилиб, саволла-
рига жавоб олдилар.

Масалан, Тошкент Фармавцевтика институти 
талабаси Лазизжон Исматов юртимизда дори 
воситаларини ишлаб чиқариш кенг йўлга қўйил-
маганини билдириб, бу борада мақсадли лойи-
ҳаси мавжудлигини, лозим топилса, ушбу цех 
қурилиши юзасидан бино ажратилишини сўраб, 
мурожаат қилди.

Ўзбекистон Миллий университети талабаси 
Алишер Ашуров эса мамлакатимиз Президенти-
нинг “Бир миллион дастурчи” лойиҳасидан руҳ-
ланган ҳолда туман “IT”га асосланган “МИНИ” 
мактаб қуриш таклифини берди.

Бундай учрашулар барча туман, шаҳар 
 ҳокимлари томонидан ташкил этилмоқда.

Бугунги кунда Миллий архив фонди Ўзбе-
кистон халқининг моддий ва маънавий ҳаёти-
ни акс эттирган, тарихий, илмий ва маданий 
аҳамиятга эга бўлган архив ҳужжатлар билан 
бойитилган.

Айтиш жоизки, таҳлил ва ўрганиш натижа-
лари архив иши ва иш юритиш соҳасига замо-
навий ахборот-коммуникация технологияларни 
жорий қилиш, давлат архивларини моддий-
техника базасини яхшилаш, архив ҳужжатла-
рини жамлаш, давлат ҳисобига олиш, сақлаш 
ва улардан фойдаланишнинг замонавий меха-
низмларини қўллаш зарурати мавжудлигидан 
далолат бермоқда. 

Ўзбекистон Республикаси Президенти-
нинг 2019 йил 20 сентябрдаги  “Ўзбекистон 
 Респуб ликасида архив иши ва иш юритишн 
такомиллаштириш чора-тадбирлари тўғ-
рисида”ги ПФ-5834-сон Фармони ҳамда 
 “Ўзбекистон Республикаси “Ўзархив” агент-
лиги фаолиятини такомиллаштириш тўғриси-
да”ги ПҚ-4463-сон қарорлари барча соҳалар 
каби архив соҳасига ҳукуматимиз томонидан 
берилаётган эътиборнинг яққол далилидир. 

Ушбу қарор архив ишини ва иш юритишни 
янада ривожлантириш, архив ҳужжатлари сақ-
ланишини таъминлаш ва улардан фойдаланиш 
имкониятларини кенгайтиришда муҳим аҳамият 
касб этмоқда. Яқинда тармоқнинг норматив ва 
методик базасини такомиллаштириш мақсади-
да 2020-2025 йилларда архив иши ва иш юри-
тишни янада ривожлантириш, давлат архив-
лари биноларини ва сақловхоналарини қуриш 
ҳамда 2020-2025 йилларда давлат архивлари 
биноларини реконструкция қилиш дастурлари-
нинг тасдиқлангани соҳадаги муҳим қадамлар 
саналади.

Архив хизматларини босқичма-босқич Дав-
лат хизматлари марказлари ҳамда Ягона ин-
терактив давлат хизматлари портали орқали 
кўрсатилишини ташкил этиш борасида ҳам 
самарали ишлар амалга оширилмоқда. Бу, 
албатта, архивларнинг моддий-техника база-
сини мустаҳкамлаш ҳамда инфратузилмасини 
янада модернизация қилиш, архив ҳужжатла-
рини жамлаш, соҳа ходимларини танлаш ва 
малакасини оширишнинг илғор ва шаффоф 
ташкилий-ҳуқуқий механизмларини татбиқ 
этишда хизмат қилади.

Матбуот хизмати

Республика “Камалак” болалар ташкилоти раиси 
 Дилноза Каттахонова ҳамда Республика “Камалак” жамоа-
сидан Республика “Камалак” сардори Рухсора Шокирова, 
Ўзбекистон ёшлар иттифоқи Марказий Кенгаши раисининг 
Сардорлар масалалари бўйича маслаҳатчиси Жамшидбек 
Эгамберганов, Республика “Камалак” болалар ташкилоти 
раиси ўринбосари Индира Холдарова, “Камалак” болалар 
ташкилоти бош мутахассиси Улуғбек Ҳайдаров Қорақалпо-
ғистон Республикасига ташриф буюришди. 

Ташриф давомида Дилноза Каттахонова ҳамда Респуб-
лика “Камалак” жамоаси Қорақалпоғистон Республикаси 
Нукус шаҳридаги Ёшлар Марказида бошланғич ташкилот 
етакчилари ва Қорақалпоғистон Республикаси, Нукус ша-
ҳар сардорлари билан учрашиб очиқ мулоқот ўтказишди. 

Учрашувда ташкил қилиниши кутилаётган Ёшлар Агент-
лигига доир таклифлар тингланди.

Муҳаммаджон Комилжонов,
БухДУ талабаси.

Одам савдосининг олдини 
олиш ва унга қарши курашиш 
борасида Пешкў туманида ҳам 
қатор чора-тадбирлар амалга 
оширилмоқда. 

Яқинда туман ҳокимлиги, 
туман ИИБ, ёшлар иттифоқи ту-
ман Кенгаши ҳамда туман Халқ 
таълими бўлими ҳамкорлигида 
15-, 16-, 20- ва 41-умумий ўрта 
таълим мактабларида “Одам сав-

доси-давр муаммоси” мавзусида 
давра суҳбатлари ўтказилди.

Бунда ёшларга дунё бўйлаб 
одам савдосидек ўта хавфли ил-
латнинг кенг тарқалиши инсон 
шахси, шаъни, қадр-қиммати, 
шахсий ҳуқуқ ва эркинликлари-
га жиддий таҳдид туғдираётга-
ни хусусида сўз борди. 

Камолиддин Ҳамроев

Ромитан туманидаги 8-умумий ўрта 
таълим мактабида туман ИИБ раҳбари 
Шаҳоб Ҳайитовнинг ёшлар билан му-
лоқоти бўлиб ўтди.

 Сектор раҳбари ёшлар олдидаги бурч 
ва масъулият ҳақида сўзлар экан, мак-
табда улар учун яратилган шароитлар 
билан ҳам қизиқди. Мактаб ўқувчилари 
таълим муассасалардаги муаммо ва кам-
чиликларни дадил билдиришди.

Маълум бўлишича, қатор мактабларда 
маънавий-маърифий тадбирлар ўтказишга 
мўлжалланган хона ёки зал йўқ. Синфхо-

налар ўртача иситилмайди. Биргина таъ-
лим муассасасидан 3-4 километр олисдаги 
Сиёкон қишлоғидан қатнайдиган ёшларга 
маршрутли таксилар ажратиш ва қатнов 
нархини тартибга солиш жуда кўп йиллар-
дан буён муаммо бўлиб келмоқда. Бундан 
ташқари, айрим мактабларда кимё фани-
дан ўтказиладиган лаборатория машғу-
лотларида реактивлар йўқлиги ва синфхо-
налар етишмаслиги оқибатида ўқишнинг 
икки сменада ташкил этилгани қийинчи-
ликлар туғдираётгани аянчлидир.

 Сектор раҳбари ҳар бир ёшлар тала-

бини ўрганиб, уларга амалий ёрдам бе-
рилиши, муаммолар бартараф этилишини 
билдирди.

 -Келажагимиз эгалари учун барча ша-
роитларни яратиб берамиз. “Илм-маърифат 
ва рақамли иқтисодиёт йили”да йигит ва 
қизларимиз илм чўққиларини эгаллашлари 
зарур,-деди сектор раҳбари Шаҳоб Ҳайитов.

Қоровулбозор тумани ҳокими Акмал 
Остонов Тошкент шаҳридаги Олий 
таълим муассасаларида таҳсил 
олаётган қоровулбозорлик талабалар 
билан учрашди.

Бугунги кунга келиб, халқаро терроризм, 
наркотрафик ва одам савдоси сингари трансмиллий 
жиноятларнинг инсон хавфсизлигига хуруж 
қилаётгани боис, улардан жабр чекаётганлар, 
афсуски, кўпчиликни ташкил этмоқда. 

Намчил юлғунзорларни босиб-босиб 
юриб борамиз. Улкан тепаликлар, ғорга 
ўхшаш  уйлар, эшиксифат  равоқлар менга 
қадим  Бухоронинг  эски  уйларини, узун 
залларини эслатади. Наргиза опа оғир, ваз-
минлик билан ўқувчиларга сабоқ беришни 
бошлайдилар. Йиллар залворидан омон 
қолган шаҳар харобаларидан энди фақат 
уюм тепаликлар, нураган деворларгина 
бош эгиб турибди. Яқинда  ёғиб ўтган қор 
бу ерда ҳали ҳам сақланган. Деворларнинг 
усти, улкан тепанинг қирраларида ялтираб 
кўринади. Аста-секин юқорига кўтариламиз. 
Саёҳат  даврида бу йил биринчи марта сабоқ 
бераётган ўқувчиларимга ўзимни жуда яқин-
лашиб қолгандай сезаман… 

Мана, Варахша. Қадим Варахша. Бир пайт-
лар бу ерда шоҳлар, маликалар яшаганлиги, 
ушбу жойнинг “карвон йўли” вазифасини ўта-
ши бежиз эмас  экан-да!” Менинг эса кўнглим 
Ҳумо қуши каби кенгликларда сайр қилиб уч-

гиси  келади…
Улкан тепада қолган 4-5 та кичик уй  ва 

эшиксимон деворларни кўриб ҳайратим яна 
ошади. Девор  ғиштлари шундай  мустаҳ-
камки, манна, қарийб  неча асрдан буён ким-
ни кутаётган экан. Ўзимча осори антиқаларни 
кўришни, уларни топишни хоҳлайман. Фақат  
девордаги  бўртма тешиклар  диққатимни тор-
тади. Бу ўша  биз суратларда кўрган бўртма-
тасвирларга ўхшайди. 

Биз кўрган тасвирларни олимлар аниқлаб 
бўлишган, уларда  филлар устида шохлар, 
уларнинг ёнида гўзал маликалари. Сўнг де-
ворлардаги бўртма тасвирларни биз ҳам кў-
ришга интиламиз.

Кичик уйларда равоқлар ҳам топилади.  
- Улар зардуштийлик динига  сиғинган 

бўлсалар керак. Чунки биз интернет орқали 
кўрган расмларда оташгоҳлар  ҳам бор эди, 
–дейди бир ўқувчи.  

Қарийб, икки соат давомида саёҳат қил-
дик. Тепалик устидан атрофни кузатиш жуда 
завқли. Юлғунзорлар, баъзан саксовуллар  ва 
янтоқлар билан ўралган оловранг чўл кўзла-
римни ёндиради. Юракдаги туйғуларим, со-
ғинчларим бу ерда  бир пайтлар сенинг авлод-
аждодларинг яшаб ўтган, деб нола қилгандек 
бўлади. Мен эса  бу ерда шаҳар, сарой бўлган  
бўлса, уларнинг қабрлари қаерда  экан, деган 
ғалати саволлар гирдобида қоламан. Бир кун 
бу саволларимга жавоб  топишни истайман.

Бу маскан туристик зона  бўлса-да, 
бу ерларнинг обод  бўлишини, бу ма-
конга олиб  келадиган алғов-далғов 
йўллар  таъмирланишини, атрофи ўраб 
олиниб “Варахша  ёдгорлиги” деган 
биттагина  ёзув ва  белгилар  берили-
шини барчамиз  жуда-жуда  хоҳладик. 
Мана шундай улуғ ниятлар билан уйга қай-
тишни  кўзладик. 

Мадина Бахшиллоева,
Ромитан туманидаги   

23- ихтисослаштирилган 
давлат умумтаълим мактаби  она 

тили ва адабиёт  фани ўқитувчиси.

Январь ойининг  охирларида ўқувчилар билан йўлга отландик. Ҳаво 
илиқ. Икки кун олдин қор ёғиб ўтган бўлишига қарамай, қорлар эриб 
бўлган. Аввалига биз борадиган жойни мен маълум бир қисми сақланган  
шаҳар, дея тасаввур қилдим. Йўлда ястаниб ётган чўл, адирлардан ўтиб 
борарканмиз, тарих фани ўқитувчиларидан бири сўзлай бошлади. Мен 
ҳам худди ўқувчилардек жон қулоғимни тутдим.

Таҳририятдан: Қадрдоним, 
кўнглимнинг бир парчаси, гул-у 
райҳоним. Сенинг оиланг энг 
яхши оила. Чунки унда сен бор. 
Сенинг онанг энг яхши она. 
Чунки у сени ғам-ғубордан авай-
лайди. Кўзларингга нам индир-
майди. Сенинг отанг энг бахтли 
ота. Боиси, онангдек меҳрибон 
ва сабрли аёлга, сендек камида 
ижодкор бўладиган фарзандга 

эгалик қилади. 
Йиғлама, ҳаммаси яхши бўлади. 
Ҳаммаси яхши бўлади…
Ўзбегим эркаки, бугун сиз учун 
қайғурдим. Полапонингизни 
ғамга мубтало қилганингиз, 
болаларингиз олдида ўзингизни 
тутолмаганингиз, унинг баҳорини 
тортиб олаётганингиз, оилангизга 
тонгги шабададек ёқимлилик олиб 
киролмаганингиз учун қайғур-

дим. Нариги оламга кетишни 
ихтиёр қилган фарзандингиз, 
ожиза дея истаган зулмингизни 
қилаётган аёлингиз ҳаққини адо 
қилмаётганингиз жавобини ўйлаб 
кўринг. “Ҳаммасини Аллоҳга айтиб 
бераман!”, дейишга шайланаётган 
болангизнинг нидоси манзилига 
бормасдан олдин тўхтанг! Қатъий 
тўхтангки, садқайи одам кет,  
дейишга мажбур бўлмайлик!

Жаҳон халқларининг аксарияти ўз мил-
лий адабиётига эга. Аммо уларнинг барча-
сида ҳам ҳазрат Навоийга тенглашадиган 
шоир учрайвермайди. Аниқроқ айтсак, қуёш 
чиқарда ҳам, қуёш ботарда ҳам Навоий 
“панжасиға панжа урмоқ”қа қодирлар у қа-
дар кўп эмас. Бу билан фахрлансак, арзийди. 
Ўзбекистон халқ шоири Сирожиддин Саййид 
шеърларида ҳазрат ижодининг қадр-қимма-
ти шундай изоҳланади:

Сенга муҳтож эмас ҳазрат, улуғ 
меҳнат, улуғ мақсад

Билан дил кўзларин очким, ҳаётинг 
ҳам ҳаёт бўлгай.

Завол эрмас, камол келтир она юртингга ҳар соат,
У сенга ҳам она, ҳам юрт, сенга икки қанот бўлгай.

Замондош шоиримиз ҳақ: улуғ шоир ижоди ҳар бир ўзбек учун 
ҳам она, ҳам юрт, яъни руҳият осмони томон парвоз қилдирувчи 
икки қанотдир. Ўзликни англаш учун, икки қанотга эга бўлмоқ учун 
Навоий асарлари тинимсиз ва бир умр мутолаа қилиниши шарт. Бу 
миллат тараққиёти, истиқлол равнақи учун муҳим омилдир. 

Лайло ШАРИПОВА,
 БухДУ, филология фанлари доктори.

Ўзбек адабиётининг тенгсиз на-
моёндаларидан бири Мир Алишер 
Навоий ҳақида сўзлар эканмиз, 
унинг тенгсиз асари бўлган “Хамса” 
достонини эсламасликнинг иложи 
йўқ. Чунки кўпчиликнинг кўз ўнгида 
Навоий, деганда Фарҳод ва Ширин, 
Лайли ва Мажнун каби қаҳрамонлар 
гавдаланади.

“Хамса” достони беш китобдан 
иборат бўлгани учун шундай ном ол-
ган, яъни арабчада “Хамсун” бешлик 
сўзидан келиб чиққан, деб ўйлаймиз. 
Аммо асарни чуқурроқ ўрганар экан-

миз, ундаги ҳар бир достонда исломнинг беш устуни: рўза, 
закот, намоз, садақа, ҳаж кабилар асосий ғоя қилиб олинга-
нига гувоҳ бўламиз. Оддийгина бир мисол: Мажнуннинг ота-
си ўғлини дарддан фориғ бўлишини истаб, уни ҳажга олиб 
боради. Мажнун эса Оллоҳдан ишқидан фориғ бўлишни 
сўраш ўрнига ишқини янада зиёда этишини сўраб, илтижо 
қилади. 

Буюк шоир асарларини такрор ва такрор ўқир эканман, 
ҳар сафар ўзим учун янгича ғоялар, таълимий хулосалар 
оламан. Навоийдек тенгсиз қалам соҳибларининг асар-
лари макон ва замон билмаслигига яна бир карра амин 
бўламан.

Орзигул БАРАКАЕВА,
Вобкент туманидаги12-умумий 

ўрта таълим мактаби ўқитувчиси.

Қишнинг якуний ойи фев-
раль гарчи қисқа муддат давом 
этса-да, бир қатор саналари 
билан ўзгача аҳамият касб эта-
ди. Ушбу ойда юртимизда ўзбек 
адабиётининг икки буюк сиймо-
си Ҳазрат Навоий ва Заҳирид-
дин Муҳаммад Бобур таваллуд 
топган кун юксак савияда, эсда 
қоларли нишонланади. 

Синфхонага кирар эканман, 
партага юрак тасвирини чизиб 
ўтирган 9-синф ўқувчисига 
кўзим тушди. Адабиёт устози 
эканлигим, қолаверса, дарсим 
биринчи соатга қўйилгани боис, 
ўқувчимнинг кўнглини хира 
қилиб, кайфиятини тушургим 
келмади. Тарбия бериб қўйиш 
мақсадида болалар ўртасида 
кичкина сўровнома ўтказдим. 
“14 февраль қандай кун?”, “Бу 
санани “Валентин куни” сифати-
да нишонлаш қанчалар тўғри?” 
каби саволлар бердим. Ўқувчи-
лар эса бу саволларга аноним 
тарзда жавоб беришлари мум-
кинлигини айтдим. Натижаларга 
кўра, болаларнинг 43% бу 
кунни севги-муҳаббат байра-
мига нисбат беришди. Хафа 
бўлганимни сездирмаган ҳолда 
Валентин аслида кимлиги, юрак 
тасвири хусусида чуқурроқ ва 
қизиқарли маълумотларни айт-
дим. Шундан сўнг эса партага 

расм чизган ўқувчимдан Заҳи-
риддин Муҳаммад Бобур ҳаёти 
ҳақида билганларини сўрадим. 
У эса кутганимдан ҳам кўпроқ 
маълумотга эга эканлигини айт-
ганида, чеҳрам ёришиб кетди. 

Мавзуга якун ясар эканман, 
Дилдора исмли ўқувчи-қизнинг 
менинг айтганларимдан уққан 
хулосаси барчага манзур бўлди.

- Муҳаббат – кўз-кўз қилиб, 
элга дастурхон қиладиган туйғу 
эмас. Уни кўз қорачиғимиздек 
қалбимизнинг туб-тубида ёмон 
нигоҳлардан асрашимиз, эзгу 
фазилатлар билан парваришла-
шимиз лозим экан. Устоз, Бобур 
ҳазратлари ҳам Ватанга, онага, 
ёрга бўлган меҳру-муҳаббатини 
қисқа умри давомида тарихга 
муҳрлай олган буюк шахс. Шу-
нинг учун ҳам ундан Шоҳжаҳон 
сингари боқий муҳаббат қасри-
ни бунёд этган пок авлодлар 
дунёга келган,-деди Дилдора.

Ўқувчилар қарсак чалиб 
юборишди. Ушбу мавзуга 
шундай чиройли нуқта қўя 
олганимиздан барчамиз мамнун 
бўлдик.

Юлдуз Турдиева, 
Бухоро туманидаги 

17-умумий ўрта таълим 
мактаби 

ўқитувчиси. 

Бобур 
монологи 

 Навоийни англамоқ 
керак...

“День Валентин”ми 
ёхуд...

“Менинг оилам 
энг ёмон оила...”

 Навоий таваллудининг 579 йиллиги

Таҳририятга келган шу кафтдек мактуб барчамизнинг юрагимизни жиззиллатди. Дунёнинг кўп-
гина нуқталарида уруш ва касалликлардан азият чекаётган, эртаси тугул бир дақиқадан сўнг 
ҳаёт ёки йўқ эканлигини ўзи ҳам билмайдиган болажонларимиздан эмас, айнан тинч ва фаровон 
яшаётган ўлка – Ўзбекистоннинг мурғак “ғунчаси”дан шу тахлит мактуб олиш фожеа эмасми?
“Менинг оилам энг ёмон оила. Нега десангиз, менинг дадам энг ёмон дада. Ойимни уради. Ойимга 
бақирадилар. Аям эса дардларини ичга ютадилар. Йиғлама, Зилош, йиғлама, дейдилар. Биз ухлаган-
дан сўнг қилиқларини бошлайдилар. Бу оиладан тўйиб кетдим. Аям азобланмасинлар. Эй Худо, ўлиб 
кетсам, ҳаммага яхши бўлади. Ойим ўлмасинлар, мен ўлай. Мен бизнинг оиламиз энг зўр оила, деб 
ўйлагандим. Лекин оиламиз энг ёмон оила!”

Зилола, 10 ёш.

 “Хамсада”ги 
беш устун

Буюк юртни бўйсиндирган шоҳман, аммо, 
Юрт ҳажрида ўртанади танда жоним. 
Дилда эди орзуларим дунё-дунё, 
Сенга етмоқ армон бўлди, Андижоним. 

 Орзум Она юртни обод кўрмоқ эди, 
 Самарқандга қайта сайқал бермоқ эди. 
 Ўз юртимда Тожмаҳаллар қурмоқ эди, 
Барига Ҳинд ошён бўлди, Андижоним. 

Қурдим қанча-қанча минор-у, иморат, 
Инсон умри аламларданми иборат? 
Отам қабрин қилолмадим бир зиёрат, 
Армонларим осмон бўлди, Андижоним. 
 
Бир кўксимдан айтай қайси дардим, аммо, 
 Кўрдим “чархнинг жафоси-ю”, жабрин, аммо, 
 Самарқанднинг тоши безар қабрим, аммо, 
 Оромгоҳим  Афғон бўлди, Андижоним.

Ҳумоюним ётар ери - кенг Ҳиндистон,
Аскарий-у, Ҳиндолимга Қобул макон. 
Ошён бўлди Комронимга Арабистон, 
Сенда ўлмоқ армон бўлди, Андижоним. 

 Ўлгум халқим, мени унут этган кунинг, 
 Маърифатдан, шеърдан йироқ кетган кунинг, 
 Тупроғингдан йироқларда қабрим менинг, 
 Қобулларда пайҳон бўлди, Андижоним. 

Тўрт асрким, етти иқлим қилар достон, 
Жамолида жилоланар етти осмон. 
Ўз ёрига Тожмаҳаллар қурган султон, 
Эварам Шоҳ Жаҳон бўлди, Андижоним.
 
 Толеъда йўқ экан етмоқ висолингга, 
 Руҳим қайтар ўшал таниш гулзорингга. 
 Тўймоқ учун бир лаҳзалик дийдорингга, 
 Минг “Кўҳинур” қурбон бўлсин, Андижоним. 

Танам қолди Афғонистон тупроғида, 
Аммо руҳим Она юртим қучоғида. 
Яшарман ҳар бир ўзбекнинг ардоғида, 
Умрим боқий жаҳон бўлди, Андижоним.

Беш асрким, асир эдим фарёдларга, 
Самолардан боққаним бор ҳаётларга. 
Ҳавасдаман бугунги шод авлодларга, 
Буюк Ўзбекистон бўлди, Андижоним!

Шамшода ҲАМДАМОВА

– Рисолат опа, барча 
юқумли касалликлар қато-
ри гепатит касаллиги ҳам 
кўплаб муаммоларга сабаб 
бўлишини биламиз. Бу 
дарднинг юқиши хусусида 
маълумот берсангиз.

– Вирусли гепатитнинг 
олти тури мавжуд. A, Б, C, Д, Э, 
Г. Уларнинг клиник кўринишлари 
ва организмда кечиши бир-би-
ридан фарқ қилади. Халқимиз 
орасида сариқ касал номи билан 
тарқалган тури бу – гепатит 
A дир. Бу ўткир юқумли жигар 
хасталиги ҳисобланади. Уни 
бежизга “ифлос қўллар касалли-

ги” деб юритилмайди. Сабаби, 
ушбу хасталик айнан гигиенага 
у қадар эътибор бермайдиган 
одамларда тарқалади. Гепа-
тит A нинг кўпроқ ёш болалар-
да учраши ҳам шу сабаб билан 
боғлиқ. 

– Ўзбекистонда гепатит-
нинг айнан қайси турлари 
кўпроқ учрайди?

– Гепатит A вирусига ёши-
дан қатъий назар фақат одам-
лар мойил бўлади. Ҳайвонлар 
ушбу вирусга мойил эмас. 
Ўзбекистонда вирусли гепатит-
ларнинг A, Б, С турлари кўпроқ 
учрайди. Унинг инкубацион 
яъни яширин даври 15 кундан 
50 кунгача бўлган даврни ўз 
ичига олади. 

– Хасталик аломатлари-
ни қандай билиш мумкин? 

- Касаллик организмда бир 
қатор белгилар билан кеча-
ди. Хусусан, жигар ва талоқ 
катталашади. Танада ва кўзда 
сариқлик белгилари пайдо 
бўлади. Пешоб рангги тўқ 
рангга киради. Ҳолсизлик ва 

дармонсизлик, иштаҳасизлик 
кузатилади. Бемор кўнгли 
айниб, қайт қилиши мумкин. 
Мушакларда оғриқ юз беради. 
Бундан ташқари, бир қатор 
белгилар борки, улар лабара-
тория шароитида аниқланади.

– Касаллик қандай 
 шароитда тарқалади?

- Яшаш ва иш жойларининг 
санитария жиҳатдан қониқарсиз 
ҳолатда бўлиши, шахсий гигиена 
қоидаларига риоя қилмаслик, 
аҳолининг зичлиги, озиқ-овқат 
маҳсулотларини тайёрлаш қои-

даларининг бузилиши, сифатсиз 
ичимлик сувидан фойдаланиш 
вирусларнинг кўпайишига 
 шароит яратади. 

 
– Шифокор сифатида 

ундан ҳимояланиши учун 
қандай тавсиялар берасиз?

- Энг самарали усул бу 
вирусли гепатит A касаллигига 
қарши эмлашдир. Aввало, ҳар 
бир шахс соғлом турмуш тарзига 
риоя қилиши, овқат тайёрлаш 
ва овқатланишдан олдин, жа-
моат жойларига ва ҳожатхонага 
боргандан сўнг қўлини яхшилаб 
совунли сувда ювиши шарт. 
Озиқ-овқат махсулотларини 
тайёрлаш ва сақлашда тозалик-
ка риоя қилиш лозим. Мева ва 
сабзавотларни истеъмол қилиш-
дан олдин оқар сувда яхшилаб 
ювгач, албатта, қайнаган сувда 
ҳам ювиш керак. Хоналарни 
саҳар маҳал шамоллатиш ва 
намли тоза мато билан артиб ту-
ришни одат қилиш яхши самара 
беради. Профилактик қоидалар 
кундалик турмуш тарзингизга 
айланиши керак.

Ситора суҳбатлашди.

Коронавируслар оиласига 40 
турдаги РНК сақловчи вируслар 
киради. Вирус қобиғидаги ўсиқ-
чалар тож шаклида бўлганлиги 
сабабли коронавирус, деб юри-
тилади. Бу вирус кеча пайдо 
бўлдими ёки кеча аниқландими?

Йўқ!
Короновируслар-одам, ҳай-

вон ва паррандаларда касаллик 
келтирувчи қўзғатувчиларнинг 
турли гуруҳини ўз ичига олади. 
Одам короновируслари биринчи 
маротаба 1965 йилда ажратиб 
олинган. ХХI аср бошлангунга 
қадар короновируслар одамлар-
да енгил кечувчи касалликни 
келтириб чиқаради, деб ҳисоб-
ланган. Аммо 2002 йилда Жа-
нубий-Шарқий Осиёда (асосан, 
Хитойда) оғир “атипик” вирусли 
зотилжам ҳолати келиб чиққан. 
Касаллик тез орада эпидемия 
кўринишида тарқалиб, дунёнинг 
30 мамлакатини қамраб олган. 
Касалланганлар сони 8000 дан 
ошиб, улардан 774 нафари ва-
фот этган. Мутахасссислар томо-
нидан 2003 йилда олдин аниқ-
ланмаган қўзғатувчининг бу янги 
варианти “оғир ўткир респира-
тор синдроми” (ОЎРС) эканлиги 
тасдиқланган.

Касалликнинг асосий ташув-
чи манбаси ёввойи ва уй ҳай-
вонлари, одамлардир. Вируслар 
ҳайвондан одамга, шунингдек, 
одамдан-одамга юқиши мумкин. 
Юқиш йўли ҳаво-томчи орқали, 
яъни бемор йўталганда, аксир-
ганда, гаплашганда вирус сақ-
лаган аэрозол томчилар ҳавога 
чиқиб, 1 метр масофагача тарқа-
лиши мумкин. Зарарланган ҳаво-
дан нафас олган соғлом одамлар 
вирусни юқтириб олади. Инфек-
ция маиший мулоқот йўли билан 
ҳам ўтиши мумкин. Вирус ифлос 
қўллар, кўз бурунга тегилганда, 

ҚАЕРДАН КЕЛДИ? 
ҚАНДАЙ ҲИМОЯЛАНИШ 

КЕРАК?!

КОРОНАВИРУС
НИМА? 

Мутахассисларнинг таъкидлашича, баҳор 
фасли яқинлашиши ва об-ҳавонинг 
ўзгариб туриши вирусли касалликлар энг 
авж олган палла ҳисобланади. Aйниқса, 
юқумли гепатит, аллергия каби дардлар 
айнан шу мавсумда қўзғайди. Ушбу 
мавзуда атрофлича маълумотга эга бўлиш 
мақсадида юқумли касалликлар шифокори 
Рисолат Aдизова билан суҳбатлашдик.

шифохона шароитида беморга 
ёрдам кўрсатиш жараёнида тиб-
бий ходимларга ҳам касаллик 
юқиш ҳолати бўлади. Касаллик-
нинг яширин даври 2 кундан то 
14 кунгачадир. 

Касалликнинг респиратор 
аломатлари: умумий ҳолсиз-
лик, тумов, йўтал, бош оғриғи, 
томоқда оғриқ, иситма, нафас 
қисиши кузатилади. Касал-
ликнинг асоратли ҳолатлари-
да зотилжам ва ўткир нафас 
етишмовчилиги келиб чиқади. 
Айниқса, касаллик сурункали 
касалликлар билан оғриган 
беморларда, кекса ёшдаги-
ларда, ҳомиладор аёлларда, 
ёш болаларда оғир кечади. Бу 
касалликнинг асоратлар бери-
ши ва оғир кечиб ўлим билан 
тугаш эҳтимоли юқори, чунки 
одамларда бу вирусга нисба-
тан иммунитет ривожланма-
ган. Ҳозирча бу вирусга қарши 
махсус даволовчи воситалар 
ҳам ишлаб чиқилмаган. Бошқа 
вирусларга қарши қўлланила-
диган воситалардан фойда-
ланилмоқда. Бу инфекцияга 
қарши махсус профилактикаси 
учун ҳам вакцина яратилма-
ган, кўплаб лабораториялар 
ҳар хил турдаги вакциналар 
яратиш мақсадида тинмай из-
ланишлар олиб бормоқда. 

Касаллик юқмаслиги учун, жа-
моат жойларида докадан тикил-
ган ниқоб ёки бир маротабалик 
респираторларни тақиш тавсия 
қилинади. Организмнинг инфек-
цияга қарши иммунитетни кучай-
тириш мақсадида витаминли ва 
оқсилларга бой маҳсулотларни 
истеъмол қилиш лозим. Умуман 
олганда барча юқумли касаллик-
лар билан зарарланишларнинг 
олдини олишнинг энг самарали 
усули бу шахсий ва жамоат ги-

САҚЛАНИНГ!

Дунё ҳамжамиятини таҳликага солаётган, 
инсониятга жиддий хавф туғдираётган 
коронавирус ҳақида ҳар кун, ҳар дақиқада 
янгидан янги ахборотлар оқими пайдо 
бўлаётганига ажабланмай қолдик. Янги йилимиз 
заминимизда содир бўлган талофатлар билан 
бошлангани ачинарли, албатта. 

гиена қоидаларига риоя қилиш ва 
аҳолининг тиббий билим даража-
сини оширишдан иборат. 

Эслатма: 2012 йил  
Саудия Арабистонида биринчи 
бўлиб янги оғир короновирус 
инфекцияси қайд этилган. Бу 
вирус олдин аниқланган ОЎРС 
га кўп хусусиятларига кўра, 
ўхшаш бўлганлиги учун унга 
мос “Яқин-Шарқ Респиратор 
Синдроми” (ЯШРС) деб ном 
олди. Касаллик яқин Шарқ 
ҳудудларидан чиқиб, кўп мам-
лакатларда (жами 26 мамла-
кат) қайд этилган. 2015 йил-
гача ЯШРС инфекциясининг  
1432 ҳолати тасдиқланган. 
Шундан 507 нафар бемор ва-
фот этган. Вирус асосан туя-
дан одамга юқиши тахмин қи-
линган. Саудия Арабистонида 
ЯШРС инфекция ҳолати ҳозир-
гача давом этиши қайд қилин-
моқда. Бутун жаҳон соғлиқни 
сақлаш ташкилоти томонидан 
ҳозирги кунда короновируслар 
оиласига мансуб янги короно-
вирус юқиши натижасида келиб 
чиққан зотилжам касаллиги пай-
до бўлгани ва тарқалаётганлиги 
эълон қилинмоқда. 

Ўзбекистонда ҳозирги кунда 
ушбу хасталик билан касаллан-
ганлар кузатилмаган, аммо хори-
жий давлатлар билан иқтисодий-
сиёсий алоқаларнинг борлиги 
вируснинг мамлакатимизга кириб 
келиш хавф туғдириши мумкин.

Абу Али ибн Сино 
номидаги Бухоро Давлат 

Тиббиёт институти 
“Микробиология, 

вирусология ва 
иммунология” кафедраси 

доценти  
Саодат Ҳомидова тайёрлади.

ГЕПАТИТДАН

Саломатлик


